
Quityi nu nguscua San Pablo
ndyaa slo iatj ji'i Jesucristo
nde quichi Filipos

1 Pablo lo'o Timoteo laca cuare. Tyucuaa ya
ndyu'ni ya cfia ji'i Jesucristo, bi' cha' nscua ya
quityi re cha' caa ca slo cu'ma, cha' tya'a fati
ji'l ycui' Ndyosi laca na. Cua ngusiii na cha' ji'i
Jesucristo, bi' cha'laca na fiati ji'i ycui' Ndyosi. La
cui' jua'a lo'o quityi re chcui' ya xi lo'o lcaa ngu'
cusu' nu laca loo ji'i fia'a taju cu'ma, jua'a chcui'
ya xi lo'o xa' la ngu' nu laca cfia, nu ntsu'u cha'
xtyucua ji'i ma. 2Ndi'ya nti' na', cha' fia'a ti cua'ni
ycui' Ndyosi Sti na cha' tso'o 1o'o ma, cha' ti ti tyi'i
tyiquee ma xqui'ya Jesucristo nu Xu'na na.

Nchcui' Pablo lo'o ycui' Ndyosi cuentya ji'i ngu'
Filipos bi'
3Lcaa quiya'lo'o ndyi'u ti' na'ji'i cu'ma, li' tso'o
tsa ntsu'u tyiquee na'; ndya na' xlya'be ji'i ycui'
Ndyosi cuentya ji'i Icaa ma li'. 4Lo'o nchcui' na'
lo'o Nicuentyaji'ima, chaatiti'na'nchcui'na'lo'o
Nili". 5 Tyalo'o ndyuna ma cha' tso'o ji'i Cristo tya
clyo, fa'a ti tsa cu' ti nxtyucua ma 'na cha' chcui'
na' cha' bi' lo'o xa' la fiati; ¢ bi' cha' cua jlo ti' na'
juani cha' fia'a ti tya cua'ni ycui' Ndyosi cfia ne'
cresiya ji'i ma, fia'a cuayd' nu tyu'u scua cfia bi',
nu lo'o tyaa Jesucristo chaca quiya', cha' la cui'
ycui' Ni laca nu nguxana ngua'ni cfia ne' cresiya
ji'i ma tya clyo. 7 Tso'o si culacua xi ti' na' jua'a

cuentya ji'i cu'ma, xqui'ya cha'lcaa tsa ntsu'u tsa
tyiquee na' fia'a na' ji'i cu'ma; stu'ba ti ndyaca
cha'ji'i cu'ma lo'o na', tso'o tsa ndyu'ni Ni lo'o na
cha' ndyu'ni na cfiaji'i Jesucristo. Nguxtyucua ma
jna' tsubi'lo'o nguta'a na' slo ngu' nu laca loo cha'
nxacui na' cha'ji'i ngu' bi'; nacui na'ji'i ngu' cha'
tso'o tsa laca cha' nu cua nda ycui' Ndyosi lo'o na,
lo'ojua'andacha'lifiina'ji'ingu'fii'yalaca cha'lifii
bi'. Lo'o juani tya nxtyucua ma 'na, masi ntsu'u
na'ne' chcua xqui'ya cha' nchcui' na'cha'ji'i Jesus
lo'o fiati. 8 Cua jlo ti' ycui' Ndyosi cha' fii'ya ntsu'u
tyiquee ycui' Jesucristo fia'a Ni ji'i lcaa cu'ma, la
cui' jua'a ntsu'u tsa tyiquee na' fia'a na'ji'i cu'ma.
9 Ndi'ya laca cha' nu nchcui' na' lo'o ycui' Ndyosi
cuentya ji'i ma: ndijfia na' chacuaya' ji'i Ni cha'
fa'a ti tso'o la tyu'u tyiquee ma fia'a ma ji'i tya'a
fatima, cha'jua'atacacacuaya'lati' malcaa cha',
cha'jua'a taca culacua tso'o la ti' ma; 19 ndijfia na'
cha' lcaa tyempo taca ca'ya cha' hique ma fi'ya
nu tso'o la cha' cua'ni ma. Jua'a nga'aa tyaja'a ma
cua'ni la ma cha' cuxi, nga'aa tyanu yabe' hichu'
ma nu lo'o tyalaa tsa cha' caa Cristo chaca quiya'.
11 Quifia'a tsa cha'tso'o taca cua'ni ma lcaa sundi'i
ma chalyuu xqui'ya Jesucristo, cha' ndyu'ni Cristo
chia ne' cresiya ji'i ma; bi' cha' taca cua'ni tlyu ma
ji'i ycui' Ndyosi, taca cua'ni chi ma loo Ni.

Sca ti cha' nti' Pablo nde chalyuu, cha' caca yu
cfiaji'i Cristo
12 Cu'ma ngu' tya'a ngusfii na cha'ji'i Cristo, nti'
na'cha'caca cuaya'tso'o ti' ma cha' cualijya ngafii
la cha' tso'o ji'i Jesus laja ngu' quichi re, xqui'ya
cha' cuxi nu ndyaca 'na re. 13 Nga'a na' ne' chcua



FILIPENSES 1:14 iii FILIPENSES 1:20

juani, bi' cha' jlo ti' Icaa fiati nu ndi'i ni'i tlyu ji'i
gobierno re, cha' cua ngusu'ba ngu' 'na ne' chcua
xqui'ya cha' ndya'a na'lo cfia ji'i Cristo; masi lcaa
sendaru nu ndi'i ca nde, masi xa'la fiati, cua jlo ti'
ngu'. 14Lo'ojua'a cua fia'a ca ngu' tya'a ngusiii na
cha'ji'i Jesus, tsa ndu cua tso'o la jlya ti' ngu' cha'
ji'i nu Xu'na na juani, cua tlyu la xi tyiquee ngu'
juani; nga'aa ntsii ngu' chcui' ngu' cha'ji'i ycui'
Ndyosi lo'o xa' fiati, Xxqui'ya cha' na ntsii na' 1o'o
ntsu'u na' ne' chcua re.

15 Chaiii cha' ntsu'u fiatinu nchcui' cha'ji'i Cristo
lo'o tya'a xqui'ya cha' chii ti nti' fiati bi', na cua
nti' tsa fiatj bi' xuu tya'a lo'o ya; pana tya ntsu'u
la xi xa' la ngu' nu nchcui' cha' bi' xqui'ya cha'
tso'o ti tyiquee ngu'. 16-17 Ntsu'u tsa tyiquee ngu'
bi' fia'a ngu' ji'i ycui' Ndyosi, lo'o jua'a jlo ti' ngu'
cha' cua nda Ni cfia 'na cha' xacui na' cha'ji'i fati
nu xuu tya'a lo'o na xqui'ya cha' tso'o ji'i Cristo.
Nu fiati nu chii nti' ni, si'i na tyucui tyiquee fiati bi'
nchcui' ngu' cha'ji'i Cristo; laca cha' cua nti' ngu'
tyijiloo ngu' ji'i tya'a ngu'. Lo'o jua'a cua nti' tsa
ngu'cha'talangu'cha'ti'i'nalajalo'ondi'ina' ne'
chcua. 18 N& ndube ti' na' fii'va ndyu'ni ngu' bi',
masi tyucui tyiquee chcui' ngu' cha'ji'i Cristo lo'o
Nati, masi cha' cuifii ti ntsu'u tyiquee ngu' nu lo'o
nchcui' ngu' cha' bi'; pana tso'o tsa nti' na' si fia'a
ti tya cafii la cha'ji'i Cristo bi'.

Lo'ojua'atya cacachaalati'na' tyempo ndeloo
la. 19 Ndu ti' na' cha' yala ti caca tso'o la cha' jna'
re, cha' cua jlo ti' na' fii'ya ndijiia tsa ma ji'i ycui'
Ndyosi cha' tyu'u na' ne' chcua re, cha' tyu'u na'
nde liya'; jlo ti' na' cha' nxtyucua tsa la cui' Xtyi'i
ycui' Jesucristo 'na. 20 Ndi'ya nti' na' cua'ni na":



FILIPENSES 1:21 iv FILIPENSES 1:28

nti' tsa na' cha' né caca tyuju'u ti' na' lo'o chcui'
na'cha'ji'iJesuslo'ofiati; masi tyempo nu lijya nde
loola, masityempo juani, tlyu caca tyiqueena'lo'o
chcui' na' cha' ji'i Jesus. Jua'a nti' na' cua'ni na',
cha' fia'a ti cua'ni tlyu na' ji'i Cristo, masi tya lu'u
ti na', masi cua ngujuii na'. 21 Sca ti cha' nti' na'
cua'nina' nde chalyuu, cha' caca na' ciiaji'i Cristo.
Tso'ola masicajaana',nti'na', cha'li' tacafia'ana'
ji'i ycui' Ni; 22 pana nd jlo ti' na' na laca nu tso'o la
cha' cua'ni na', cha' nd tyiquee' tya taca cua'ni na'
tya quifia'a la xi cfia ji'i nu Xu'na na, si tya tyi'i la
na'xi chalyuu. 23 Tyucuaa lo cha'nti' na' cha' caca
'ma lacua: Nti' tsa na' cha' xtyanu na' ji'i chalyuu
re, cha'li' taca tyi'i na' lo'o Cristo, cha' bi' nu tso'o
la nti' na'; 24 pana juani ni, ndulo la cha' ji'i cu'ma
sitya tyi'ilana'xi chalyuu. 25Nda ti' na' cha'jua'a
caca 'ma, cha' tya tyi'i la na' xi chalyuu. Li' taca
Xtyucua la na'ji'i lcaa cu'ma, cha' xiii tso'o la ma
cha' ji'i Cristo; jua'a caca chaa la ti' ma lo'o jlya
tso'oti'maji'iNi. 26 L.o'ocaana'cha'tyi'ina'sloma
chaca quiya', li' tso'o tsa caca tyiquee ma cuentya
ji'i Jesucristo xqui'ya na'.

27 Bi' cha' juani, cui'ya ma cuentya fii'ya nga'a
cha' cua'ni ma chalyuu cuentya ji'i cha'ji'i Cristo
nu cua ngusiii ma. Sijua'a ndu'ni ma, li' nd ndu'ni
cha'masicaana'caquichityima, masinacacacaa
na'. Na tyiquee' caja cha' 'na cha'sca ti cha' ntsu'u
tyiquee ma lo'o tya'a ma, cha' ndalo tsa tyiquee
ma ji'i tya'a cusuu ma ca bi'; nd tyiquee' stu'ba
ti culacua ti' ma lo'o tya'a ma laja lo'o tyiquee'
tsa nchcui' ma lo'o ngu' cha' xfii ngu' cha' tso'o
bi' ji'i Cristo. 28 Lo'o ndu'ni ma jua'a, li' nga'aa

ntsu'u cha' cutsii ma ji'i ngu' tya'a cusuu ma, cha'
taca ca cuayd' ti' ngu' cha' cua nscua cha' cuityi
ycul' Ndyosi ji'i lcaa fiati cuxi. Pana cu'ma ni, cua
ngulad ma ji'i nu cuxi bi'; ycui' Ndyosi ndu'ni cha'
taca tyijiloo ma ji'i fiati cuxi bi'. 29 Tso'o tsa laca
cha' nda ycui' Ndyosi chacuaya' cha' ngusii ma
cha'ji'i Cristo; pana cua nscua cha' caja xi cha' ti'i
ji'i ma, nu lo'o cua ngushii ma cha' ji'i Cristo bi'.
30 Stu'ba ti ndyaca cha' ji'i cu'ma lo'o na', ti'i tsa
cfia nu cua ngujui ji'ma. Pana cua na'a ma fi'ya
ngua'nina'ciia tya tsubi'la, cha'lye tsa nxuu tya'a
na' lo'o nu cuxi; lo'o fia'a ti taca ca cuaya' ti' ma
cha'lye tsa ndyu'ni na' cfia juani.

2

Ngua Jests sca ngu' ti'i lo'o yaa yu chalyuu, cha'
tiya'la li' tlyu tsa chacuayd' nda ycui' Ndyosti ji'i yu
1N4 tyiquee' cua nguula la ti' tyiquee ma juani,
xqui'ya cha' cua ngusiii ma cha' ji'i Cristo; cua
tso'o la nti' ma cha' ntsu'u tsa tyiquee Ni fia'a Ni
ji'ima. La cui' ti cha' xqui'ya nu Xtyi'i ycui' Ndyosi
stu'ba ti ntsu'u cha'ji'i ma lo'o tya'a ma, jua'a lo'o
ycui' Ni, fia'a cuaya' nunchca tya'na ti' ma fia'a ma
ji'itya'ama, fia'a cuaya' nutso'o ntsu'u tyiquee ma
fia'a ma ji'i tya'a ma. 2 Bi' cha'lacua, si chafii cha'
jua'a nti' ma, li' cua'ni ma cha' caca tso'o tyiquee
na'; jua'acacanulo'ofia'ana'cha'stu'batsantsu'u
cha' ji'i ma lo'o tya'a ma, cha' sca ti cha' ntsu'u
tyiquee ma, cha' sca ti cha' nclyacua ti' ma, cha'
sca ti cuaya' tso'o ti nti' ma fia'a ma ji'i tya'a ma.
3 Cua'ni ma cha' na quifia'a cha' tyu'u tyiquee ma
lo'o cua'ni ma sca cfia; si'i xcui' cha'ji'i ycui' ca ma

culacua ti' ma, ni si'i na cua'ni tyucuaa ti' ma lo'o
tya'ama. Tso'olasiculacua ti' ma cha'tso'olalaca
nu xa'la ngu' tya'a ma, pana na tso'o ycui' ca ma;
4 cube la ti' ma fii'ya caca cha' ca tso'o cha' ji'i xa'
la ngu' tya'a ma, si'i xcui' cha' ji'i ycui' ca ma nu
nga'a cha' cube ti' ma.

5 Tso'o si culacua ti' ma fii'ya nclyacua ti' ycui!
Jesucristo. Ndi'yva ngua cha' ji'i yu: 6 Tyucui
tyempo ycui' Ndyosi tsiya' ti laca Jesucristo, na
ntsu'u tyempo nu nd laca yu ycui' Ndyosi; pana
lo'o yaa yu lo yuu chalyuu, na ngulacua ti' Jesus
cha'calo'oyulcaa chacuaya'ji'i ycui' Ndyosi, masi
ntsu'u tsa chacuaya' ji'i yu slo Ni nquicha', cha'
stu'ba ti ntsu'u cha' ji'i yu lo'o ycui' Ndyosi Sti yu.
7Pana nguxtyanu yu chacuayd' nu ntsu'u ji'i yu
ca slo ycui' Ndyosi Sti yu, cha' tso'o la ngua ti' yu
lo'o ngua'ni yu jua'a. Lo'o li' ntaja'a yu ngua yu
Nati, cha' caja fi'ya xtyucua yu ji'na; fii'ya nclya
lcaa fiatj, jua'a ngula yu nde chalyuu, fiatj tsiya' ti
ngua yu. 8 Ngua yu sca fiati ti'i, 10'o jua'a tso'o tsa
ndaquiya' yu cfia nu cua nda ycui' Ndyosi Sti yu
jii yu ngujuii yu, hasta ngujuii yu lo crusi, masi
jua'a ndu]un ngu' ji'ingu' nu xfia'a tsa nungua li'.
9Bi' cha'juani cua ndyaalo'o Ni ji'i yu cha' stu'ba
ti tyi'i yu ca su tlyu la ca su ntucua ycui' Ni; juani
tlyu tsa chacuaya' cua nda Niji'iJesus. Tyucuifia'a
chalyuu nga'aa ntsu'u la xa' chacuaya' nu tlyu la,
10cha'jua'a tyu sti'lcaa naluu nde loo Jesus, masi
Nati, masi cui'l. N& ntsu'u su tye cha' cua'ni chi
ngu'loo yu xqui'ya chacuaya'nu cua nda Niji'i yu,
masi nu ndi'i ca nde cua, masi nu ndi'i nde lo yuu
chalyuu, masi ngu' nu cua nguatsi', 1o'o jyo'o bi'

cua'ni chi ngu' loo yu. 11 Cuii tsa chcui' lcaa fiati
cha' Jesucristo laca Xu'na lcaa ca chalyuu, jua'a
tso'o tsa cua'ni tlyu ngu' ji'i ycui' Ndyosi Sti na.

Ni'ya nu ntyiji'i xee cuii nde talya, jua'a cua'ni na
lo'o ndi'i na chalyuu

12 Cu'ma ngu' tya'a na nu tyaca'a tsa ma 'na,
cua ndaquiya' tsa ma ji'i cha' nu nchcui' na' Icaa
tsa lo'o nguti'i na' lo'o ma; fia'a ti tya ndulo tsa
cha'ji'i ma cha' taquiya' la ma ji'i cha' nu nchcui'
na', masi tyijyu' tsa nga'a na' ca su ndi'i ma juani.
Na'a ti cua'ni cfia ti' ma cha' caca lyiji lcaa cha'
nu ngua ti' ycui' Ndyosi cua'ni Ni ne' cresiya ji'i
ma lo'o ngua'ni lyad Jesucristo ji'i ma. Xti ti cha'
tyu'u tyiquee ma cuentya ji'i ycui' ma, pana cube
la ti' ma ji'i ycui' Ndyosi. 13 Tyi'u ti' ma cha' lcaa
tsa ndu'ni ycui' Ndyosi cfia laja ne' cresiya ji'i ma,
cha' taca cua'ni ma cfia ji'i Ni; jua'a ndu'ni Ni cha'
tyaja'a ma cua'ni ma lcaa fia'a nu nti' ycui' Ndyosi
cha' cua'ni ma.

14 Lcaa lo cfia nu cua'ni ma ni, na caca chii nti'
ma fia'amaji'ingu'lo'o ndyu'ni ma cfia bi', na xlyu
ma cha' hichu'ngu', 15 cha' né caca fiacui ngu' cha'
ntsu'u qui'ya ji'i ma li', lo'o jua'a na caja su lyiji
cua'nimascacha'li'. Tso'ola sicaca cuayd'ti'ngu'
cha' chafi cha' laca ma sii' ycui' Ndyosi tyucui
tyiquee ma, masi xcui' ndi'i ti ma chalyuu laja fiati
cuxi, laja fiati nu chii nti' ngu' fia'a ji'i tya'a ngu'.
Xqui'ya cu'ma nga'a cha' cafii cha' ji'i Jesus lcaa
su ndi'i fiatj bi'; fii'ya nu ntyiji'i xee cuii nde talya,
jua'acacamaxeende chalyuu, 16nulo'otama cha'
lo'o ngu!, si chcui' ma cha' tso'o ji'i Cristo nu taca
ta chalyuu nu né nga'a cha' tye ji'i ngu'. Sijua'a

cua'ni ma, tso'o tsa caca tyiquee na' fia'a na' ji'i
ma lo'o tyalaa tsa nu cua'ni cuaya' Cristo ji'i lcaa
fati. Li' taca ca cuayad' ti' na' cha' tso'o ti ngutu'u
scua cfia bi' 'na, si'i na nguliji yu'u cfia bi' jua'a ti.
17-187]o ti' na' cha' si'i cha' xca ti laca nu ngua'ni
malo'ongusiiima cha'ji'i ycui' Ndyosi; quifia'a tsa
na nguxtyanu ma, tyuu quiya' cua nda ma tyucui
Na'a ma cha' caca ma cfia ji'i Cristo, xqui'ya cha'
cua ngusiii ma cha' ji'i Ni. Lo'o juani lo'o na' ni,
cujuii ngu' 'na, nti' na'; chcuna' chalyuu 'na jua'a
tl cuentya ji'i cu'ma. Pana nd ntsii na'; masi jua'a
caca 'na, chaa tsa ti' na' ndi'ii. Lo'o jua'a nti' na'
cha' ca chaa ti' cu'ma, cha' stu'ba ti ca chaa ti' na'
lo'o cu'ma.

Nchcui' Pablo cha'ji'i Timoteo lo'o ji'i Epafrodito
19 Chacuayd'ji'iJesus nu Xu'na na, nd tyiquee' ta
na'ji'i yu Timoteo cha' tsaa yu ca su ndi'i ma yala
ti, cha' quije xi cha' 'na fii'ya nu ndi'i ca ma; tso'o
tsa caca tyiquee na'lo'o cuna na' cha' bi'. 20 Sca ti
yu bi' laca nu chafi cha' stu'ba ti nti' yu lo'o na',
nu chafi cha' ntsu'u tyiquee yu fia'a yu ji'i cu'ma;
21nd ndi'i xa' la ngu' tya'a na ca nde nu ndube ti'
ni'ya ndyaca cfia ji'i Jesucristo ca sundi'i ma, xcui'
na ntsu'u la tyiquee ngu' ji'i cfia ji'i ycui' ca ngu'.
221,0'0 cu'ma, cua jlo ti' ma cha' lubii tsa cfia nu
ndyu'ni yu Timoteo bi'. Stu'ba ti ndyu'ni yu cfia
lo'o na' fii'ya nti' si cua laca yu sii' na', stu'ba ti
ndya'ayanchcui'yacha'tso'oji'iJesuslo'o xa' fiati.
23 Lo'o tye caca cuaya' jna', li' ta na' ji'i yu cha'
hora ti tsaa yu ca su ndi'i ma, 24 masi nda ti' na'
cha'lo'oycui' na' taca caana'yala ti ca sundi'i ma
chacuaya' ji'i ycui' nu Xu'na na.

25Lo'o jua'a ndu'ni tsa cha' caa chaca yu ca slo
ma, nti' na'; Epafrodito laca yu bi'. La cui' yu tya'a
ndya'a ya chia laca yu, lo'o jua'a nguula tsa cfia
ngua'ni yu lo'o ya lo'o nguxacui ya cha' ji'i ngu'
cuxi. La cui' yu bi'laca nu nda ma yaa ca slo na'
tyatsubi'la, cha'xtyucuayu'nalo'onalacanulyiji
xi 'ma cha' tyiji yu'u 'na chalyuu. 26 Tiji' tsa ti' yu
ji'i cu'ma, bi' cha' nti' yu caa na'a yu ji'i ma chaca
quiya'; ngulacua tsa ti' yu lo'o ngujui cha' ji'i yu
cha' cua ndyuna ma cha' quicha tsa yu. 27 Chafii
tsa cha' quicha tsa yu nu ngua li', cua cajaa ti yu
ngua; panaycui' Ndyosingua'nitya'nati' Niji'i yu.
La cui'jua'a ngua tya'na ti' Ni fia'a Ni 'na, cha' cua
laca ngujui tsa cha' xfii'i ti' 'na ca nde; lo'o li' lye
la ngua xiii'i ti' na' si cua ngujuii yu, pana ndyaca
tso'o yu li'. 28 Bi' cha' tso'o tsa nti' na' juani si yala
ticaayucaslocu'ma, cha'lo'o cu'ma cacachaatsa
ti' ma, nu lo'o fia'a ma ji'i yu chaca quiya'. Nga'aa
culacua tsa ti' na' cuentya ji'i cu'ma li'. 29 Caca
chaati'malo'oyulacua;tso'o tsa chcui'malo'oyu
lo'o tyalaa yu ca slo ma, cha'laca yu tya'a ngusiii
ma cha'ji'i nu Xu'na na. Lo'o jua'a cua'ni chi ma
loo cua fia'a ca fiati nu cua'ni fii'ya nu ngua'ni yu
bi'; 30 nd ndyutsii yu, masi cua cajaa ti yu laja
lo'o nguxtyucua yu ji'i ya lo'o ciia ji'i Cristo re tya
tsubi'. Masi na ngua caa cu'ma ca nde, pana cua
nda ma ji'i ycui' yu lijya yu cha' cua'ni yu la cui'
cfla nu nd ngua cua'ni cu'ma, nu nxtyucua tsa ji'i
yali'.

3

Ni'ya nu chafii ca cha' ca ti qui'ya nu ntsu'u jina

cuentya ji'i ycui' Ndyosi

1 Cu'ma tya'a ngusiii na cha'ji'i Jesus, juani cua
nti' tsa na' cha' ca chaa ti' ma xqui'ya ycui' nu
Xu'mana. Nandu'nicha''na, masityachaca quiya'
chcui' na' la cui' tya'a cha' nu nguscua na' tya
clyo; nd tyiquee' xtyucua na'xiji'i ma, si chcui' na'
chaca quiya'. 2Tii ti ti' ma, cui'ya tso'o ma cuentya
ji'inungu' cuxibi', cha'fii'vandu'nixne'taja, jua'a
ndyu'ni ngu' bi'. Xqui'ya cha' cusu' nu jlya tsa ti'
ngu' bi' ji'i, bi' cha' ndatsaa ngu' ji'i xa' fiati cha'
Xi'yu ngu' quiji ngu', masi sca cfia nu cua'ni fiu'u
ji'i ngu' laca; si'i sca cha' tso'o laca bi'. 3 Pana nu
na ni, chafii laca cha' ngulacua ycui' Ndyosi ji'na,
masi xa' fla'a nchcui' nu ngu' bi'. Cua ndu'ni tlyu
na ji'i ycui' Ndyosi xqui'ya Xtyi'i ycui' Ni; chaa tsa
ti' na ndi'i na chalyuu nu lo'o cua ngujui chalyuu
ji'na xqui'ya Jesucristo, cha' nga'aa jlya ti' na ji'i
sca cha' nu ndatsaa fiati chalyuu ji'na cha' cua'ni
na ji'i. 4Lo'o na', jlya tsa ti' na' ji'i nu cha' cusu'
bi'. Tya tsubi' la ni, nd njyacua xa' la fati 'na,
lye la ndaquiya' na' Icaa cha' cusu' nu ntsu'u ji'i
ngu' judio tya'a ya. > Cua snu' ti tsa ntsu'u na'
lo'o ngusi'yu ngu' quiji na' cha' ngulacua ngu' 'na;
ngu' judio laca na' tya lo'o ngula na', tafii ngu'
hebreo laca tafii na'. Jua'a la cui' tya'a fati ji'i
ngu' Benjamin ngua ngu' cusu' 'na. Ngu' fariseo
laca na', bi' cha' ndaquiya' tsa na' Icaa ca cfia nu
ntsu'u cha' cua'ni ya cuentya ji'i cha' cusu'ji'i ngu'
judio; 6 cha' jlya tsa ti' na' ji'i nu cha' cusu' bi,
bi' cha' nguxcube' tsa na'ji'i lcaa fiati nu ngusiii
cha' ji'i Jesucristo, lya' tsa ti' na' ji'i ngu' bi'. Lo'o
jua'a na ntsu'u qui'ya 'na lo'o ngu' judio cuentya
ji'i cha' cusu' bi', cha' cua ndaquiya' tsa na' lcaa



FILIPENSES 3:7 Xi FILIPENSES 3:12

nu cha' cusu' bi'; tya sa'ni cua ngua lubii cresiya
jna', si chaiii cha' caca tso'o cresiya ji'na cuentya
ji'i ycui' Ndyosi jua'a ti. 7Sa'ni la ngua ti' na' cha'
tso'o tsa fati laca na' xqui'ya cha' cusu' bi', pana
juani nga'aa nclyacua ti' na' ji'i cha' bi' xqui'ya
Cristo. 8 Lo'o jua'a, masi tucuna' na' Icaa cha' nu
ndiya tsa ti' na' nde chalyuu, nd cube ti' na'; tlyu
la tsiya' ti laca cha' tso'o nu cua ngujui 'na juani,
laja lo'o ndyuloo na' ji'i Jesucristo nu Xu'na na'.
Xqui'ya Cristo, bi' cha' cua nguxtyanu na'ji'i lcaa
cha' cusu' bi'; nga'aa tso'o cha' cusu' bi' tsiya' ti,
nti' na', hasta xcuaa na' ji'i, nti' na'. Tsa bi' ti
cha' nti' na', cha' xfii tso'o na' cha'ji'i Cristo, 2 cha'
stu'ba ti tyu'u tyiquee na' lo'o Ni. Na nguityi ycui'
Ndyosi qui'ya 'na nu lo'o ndaquiya' tsa na' ji'i nu
cha' cusu' bi'; laca cha' cua nguityi ycui' Ni qui'ya
'malo'ojlyatiti'na'ji'i cia nu ngua'ni Cristo, tsa bi'
ti cha'. Bi' cha' ngua'ni Ni cha' caca tso'o cresiya
jna'. 10 Lo'o juani ni, tsa bi' ti cha' nti' na', cha'
tyuloo lyiji na' ji'i Cristo, cha' ca tii na' cha' tya
ndyu'ni ycui' Ndyosi cfia lo'o na' lo'o la cui' tya'a
juersa nu cua ntsu'u ji'i Ni lo'o ngua'ni Ni cha'
ndyu'u Jesus chaca quiya'. Na ndu'ni cha' masi
jua'a chcube' na'fii'ya nu cua nchcube' ycui' Jesus,
masi chcuna' chalyuu 'na tsiya' ti fii'ya lo'o cua
ngujuii ycui' Cristolo crusi. 11Lo'o juanindu ti' na'
cha'caja chaca chalyuu 'na tiya'la, sca chalyuunu
na nga'a cha' tye, masi cua ngujuii na'.

Cua'ni cfia ti' na cha' jyacua na ji'i cha' tlyu nu
cajaji'mande loo la

12Nda nacui na' cha' cua ndye ngua tso'o cresiya

jna' cuentyaji'iycui' Ndyosisca tiquiya',lo'o juani



FILIPENSES 3:13 xii FILIPENSES 3:19

nga'aa ntsu'u qui'ya 'na; na ni na' jua'a. Na cua
laca nacui Jesucristo cha'laca na' fiati ji'i ycui' Ni,
bi' cha'lye tsa ndyu'ni cfia ti' na' cha' ca tso'o lyiji
cresiya 'ma. 13 Cu'ma ngu' tya'a ngusfii na cha'ji'i
Cristo, cuajloti'na'cha'tyalyijicacajua'alo'ona'.
Tsa bi' ti cha' ndulo tsa cuentya 'na, cha' cua'ni
yala na' juani cha' jyacua na'ji'i cha' tlyu nu cua
lijya nde loo la, cha' ca tso'o lyiji cresiya 'na lo'o
ycui' Ndyosi, masinga'aa tyi'u ti' na'lcaa fia'a cha'
nu ngua 'ma nu ngua tya sa'nila. 14 Bi' cha'lacua,
lifii tyucuii nxii na' cha'jyacua na'ji'i nu cha' tlyu
bi', cha' bi'laca nu cua ngua'ni cho'o ycui' Ndyosi
cuentya ji'na ca su ntucua ycui' Ni. Taca caja cha'
bi' ji'na ca li', xqui'ya cha' cua ngua stu'ba cha'
ji'na lo'o Jesucristo.

15 Tso'o tsa si la cui' jua'a culacua ti' ca ta'a na
nu cua ngusiii tso'o na cha'ji'i Jesus; ycui' Ndyosi
laca nu culu'u lifii la ji'i ma li', si ntsu'u ngu' tya'a
ma nu nclyacua ti' xi xa'la cha'. 16 Tso'o lacua, tya
cua'ni la nala cui' tya'a cha', fii'ya nu ngua cuaya'
tso'o ti' na tya clyo.

17Cu'ma ngu' tya'a ngusiii na cha'ji'i Jesus, tso'o
si cua'ni ma tsa fia'a cha' nu cua na'a ma 'na cha'
ndu'ni na'. La cui' jua'a cui'ya tso'o ma cuentya
fi'va nu ndyu'ni xa' la ngu' tya'a na, nu ndu'ni
fi'va nu ndu'ni ti cuare, cha' jua'a cua'ni ma.
18 Cua tyuu tsa quiya' cua nda ya la cui' cha' re
lo'o cu'ma, lo'o juani chcui' na' chaca quiya' lo'o
ma, masi xfii'l tsa ti' na' chcui' na' ndi'ya: Ntsu'u
tsa ngu' tya'a cusuu Cristo, masi cua ngujuii yu
lo crusi cuentya ji'i ngu'; tya'a cusuu Cristo laca
ngu' bi', cha' ntsu'u tsa cha' cuxi nu ndu'ni ngu'
lcaa se'i sundya'a ngu'. 19 Nga'a cha' tyaa ngu' bi'

ca chalyuu talya nu lo'o cajaa ngu', xqui'ya cha'
sca ndyosi cuifli ntsu'u ji'i ngu' bi'; cua fa'a ca
na nu ndacui tsa ti' ngu' ji'i cha' caja ji'i ngu' nde
chalyuu, bi'laca ndyosiji'ingu'bi'. Lo'ojua'a tyixi
tsa ndu'ni ngu' lo'o tya'a ngu', masi nga'a cha' ca
tyuju'utsati'ngu'; xcui' ntsu'u tyiquee ngu'ji'i cua
fia'a ca na nu ntsu'u nde chalyuu. 20 Pana nu na
ni, ca su ntucua ycui' Ndyosi tsiya' ti, ca ndacua
ntsu'u quichi tyi na nu chaiii ca. Lo'o juani chaa
tsa ti' na ntajatya na ji'i Jesucristo nu Xu'na na, ni
jacua' tyu'u Ni nde cua su ntsu'u quichi nu ca tyi
na, cha' caqui'ya Ni ji'na nde chalyuu, cha' cua'ni
lyadlyiji Niji'na. 21 Xcutsa'a Niji'ityucuifia'anali',
cha' cacana fi'ya laca ycui' Ni. Quicha ti ti' tyucui
Na'a na juani, pana ycui' Ndyosi ni, tso'o tsa fia'a
tyucui fia'a Ni; la cui' jua'a caca tyucui fia'a na nde
loo la li'. Taca ji'i Ni culo Ni ciia ji'i lcaa lo na nu
ntsu'u chalyuu, lo'o jua'a taca ji'i Ni xcutsa'a Niji'i
tyucui fia'a na tsiya' ti.

4

Lcaa tsa caca chaa ti' na xqui'ya ycui' nu Xu'na
na
1Cu'ma tya'a ngusiii na cha'ji'i Jesus, tyaca'a tsa
cu'ma 'na; fati nu cua nda ycui' Ndyosi jna' laca
cu'ma, xqui'ya cha'ndyu'nina'cfiaji'i Ni. Tso'o tsa
ntsu'u tyiquee na' xqui'ya cu'ma, lo'o jua'a xfii'i
Xiti'na'lo'o na ndi'i na' ca slo cu'ma. Nga'a cha'
cua'ni ma cha' tyanu tso'o cha' ji'i ycui' nu Xu'na
na ne' cresiya ji'i ma.
2Lo'o cu'ma ma' Evodia lo'o ma' Sintique ni,
cui'ya ma cha' clyu ti' 'na, cua'ni ma cha' stu'ba
ti tyu'u tyiquee ma lo'o tya'a ma. Ngu' tya'a na

laca ma xqui'ya nu Xu'na na, bi' cha' cua'ni ma
cha' cati cha' cusuu nuntsu'uji'i ma lo'o tya'a ma.
3Lo'o nu'u nu tso'o tsa tya'a ndya'a na cfia, cua
nti'na' cha' xtyucua nu'uji'i tyucuaa ma' cusu' bi',
cha' taca ca tso'o tyiquee ngu' bi' lo'o tya'a ngu'.
Tyucuaa ma' cusu' bi' cua ngua'ni tsa ngu' cfia
cha' cafi la cha' tso'o ji'i Jesus nquicha'; stu'ba ti
ngua'ningu' bi' ciialo'ona',lo'o Clemente, lo'o xa'
la ngu' tya'a ndya'a ya cfia. Cua nscua xtafii lcaa
ngu' bi' lo quityi ji'i ycui' Ndyosi, nu nscua xtafii
fati nu caja chalyuu nu na nga'a cha' tye ji'i.

4 Nti' na' cha'lcaa tsa caca chaa ti' ma xqui'ya
ycui' nu Xu'mana; masitucua quiya'chcui'na'cha'
bi'lo'o ma: Nti' na' cha' caca chaa ti' ma. > Xcui'
cua'ni tya'na tsa ti' malo'o lcaa fati, cha' ca cuaya'
ti' fati cha' jua'a ndu'ni ma. Cua ngulala ti caa
ycui' nu Xu'na na chaca quiya'.

6Niscacha'nd culacuatsati'maji'i, panajfiama
cha'ji'iycui' Ndyosi cuentyaji'i cuafia'a cacha'nu
tyacua xi ji'i ma. Lo'o jua'a ta ma xlya'be ji'i ycui'
Ndyosicha'jua'andyaca cha'ji'ima, nulo'o chcui'
ma lo'o ycui' Ni. 7Lo'o li' cua'ni Ni cha' ti ti tyi'i
tyiquee ma, masi nd caca cuayé' ti' flati chalyuu ni
cha' laca ma jua'a. Nga'aa ca'ya cha' cuxi hique
ma li', nga'aa caca cuxi cre81ya ji'i ma li', xqui'ya
cha' cua ngua stu'ba cha'ji'imalo'o ]esucrlsto

Tyu'u tyiquee naji'i cuafia'a ca cha' nu tso'o laca

8 Cu'ma tya'a ngusiii na cha'ji'i Cristo, ndi'ya ti
culacua ti' ma tyucui tyempo nu ndi'i ma chalyuu:
Cuafia'acacha'nuchanitsacha'jua'alaca, bi'laca
nu nga'a cha' tyu'u tyiquee ma ji'i; jua'a lcaa cha'
nu cua'ni chingu'loo, Icaa cha' nu lifii ca, Icaa cha'

su lubii ntsu'u tyiquee na, lcaa cha' nu tso'o tsa
Na'a, lcaa cha' nu tso'o tsa nti' ngu' fia'a ngu' ji'i,
masi lcaa cha' tso'o bi', nu jua'a tso'o tsa nchcui'
ngu'ji'i, bi'laca nunga'a cha' tyu'u tyiquee ma ji'i.
9 Cua'ni ma cha' tyi'u ti' ma ji'i Icaa cha' nu cua
ngua tsa'ama 'ma, masisca cha'nu cua ndyuna ma
tyalo'o nda na' cha'lo'o ma, masi sca cha' nu cua
na'amacha'ndyu'nina'; bi'laca cha'nunga'acha’
cua'ni ma, lo'o li' cua'ni ycui' Ndyosi cha' ti ti tyi'i
tyiquee ma.

Tso'o tsa ntsu'u tyiquee Pablo cha' cua yaa lo'o
ngu' msta cha' xtyucua ji'i

10 Tso'o tsa ntsu'u tyiquee na'lo'o na'a na' cha'
cua ndyalaa msta nunda cu'ma lijya slona'. Tso'o
nti'na' cha' cua ndyi'u ti' ma 'na chaca quiya',lo'o
jua'a tso'o tsa nti' na' cha' cua nda ma msta bi' 'na
xqui'ya ycui' nu Xu'na na. Jlo ti' na' cha' si'i na
ngujlyaa ti' ma 'na, laca cha' nga'aa ngujui fii'ya
nu xtyucua ma 'na tya tsubi' la. 11 N4 nacui na'
cha'lyiji tsa cha'tso'o 'na, cha'tso'o tsandyaala' ti'
na'lo'o na laca nu ndyiji ti xi 'na. 12 Ntsu'u quiya'
lyiji tsa cha' 'na, lo'o jua'a ntsu'u quiya' quifia'a
tsa cha' tso'o ndyiji 'na; jua'a ti ngui'i na', cha' cua
ngui'ina' cha'tyaala'ti'na'lcaa su tya'ana'lo cfia
re. Na ndu'ni cha' masi tso'o tsa ndyiji na cacu,
masi ntyute' ti na'; masi quifia'a tsa na ntsu'u 'na,
masi xti ti cha', nd ndulo cha' bi' 'na. 13 Cua nda
ycul' Cristo juersa 'na cha' talo na' ji'i cua fia'a ca
cha', nalaca nu tyacua ti xi 'na. 14 Masijua'a, tso'o
tsa nti' na' cha' cua nguxtyucua ma 'na laja lo'o
ndyacua cha' cuxi 'na ca nde.

15 Cu'ma ngu' Filipos, cua jlo ti' ma fii'ya ngua
lo'o ngutu'u na' nde loyuu su cuentya Macedo-
nia, ndya'a na' nchcui' na' cha' ji'i Jesus lo'o ngu'
bi'; 1i' sca ti taju cu'ma nu ndyu'ni tlyu ma ji'i
ycul' Ndyosi ca jua, cua ndya ma msta cha' caca
sca xlya'be 'na, xqui'ya cha' tso'o tsa ngua tsa'a
ma cha' ji'i Jesus laja lo'o nguti'i na' lo'o ma.
16 Lo'o jua'a tyuu quiya' cua nda ma sca xlya'be
'na nu lo'o nguliji xi cha' tyiji yu'u 'na ca quichi
Tesalonica. 17 Ni si'i cha' caja sca cha' xlya'be ti
'ma nclyacua ti' na', tso'o la nti' na' si tyanu tso'o
cha' ji'i ycui' Ndyosi ne' cresiya ji'i ma. 18 Ndi'ya
xacuina'cha'ji'i majuani: Cua quifa'a tsa nanda
ma 'na, bi' cha' cua nti' tsa na' tya na' tsa xlya'be
ji'li ma; nga'aa ntsu'u chaca na nu lyiji 'na tsiya'
ti juani, tya lo'o yaa yu Epafrodito, yalo'o yu lcaa
cha' tso'o nu cua nda ma 'na. Ni'ya laca sca msta
nu ndiya tsa ti' ycui' Ndyosi ji'i, cha' tyixi tsa xtyi'i
nda bi' nu ndacui Icua ti se'i, jua'a laca cha' tso'o
nu nda ma 'na cuentya ji'i ycui' Ndyosi. 19 Tlyu
tsa cha' tso'o ntsu'u ji'i ycui' Ni, bi' cha' ta Ni lcaa
na nu lyiji cha' tyiji yu'u ji'i ma chalyuu; cua jlo
ti'na' cha'jua'a ndu'ni ycui' nu Xu'na na'lo'o fiati
xqui'ya Jesucristo. 20 Tso'o si tyucui tyempo cua'ni
tlyu na ji'i ycui' Ndyosi Sti na lacua. Jua'a caca
tu'ni.

Ngusalya'yu lo'o ngu'

21 Chacuayd' ji'i Jesucristo nda na' xlyo ni'i ji'i
lcaa tya'a ma, fiati ji'i ycui' Ndyosi cajua; la cul
jua'a nti' lcaa ngu' tya'a ndya'a ya ca nde. 22Lo'o
lcaa ngu' nu ngusiii cha' ji'i ycui' Ndyosi ca quichi
re, jua'a ngu' nu ndii ndyu'ni cfia ca ni'i tlyu

cuentya ji'i nu xu'na tlyu nu laca emperador, cua
nti' tsa ngu' chcuicha' ngu'ji'i ma.

23 Cua nti' tsa na' cha' fia'a ti tya cua'ni la Jesu-
cristonu Xu'nanacha'tso'olo'o ma tyucui tyempo
nu lijya nde loo la. Jua'a caca tu'ni.

